
Pedikilosis (pou nan tét, pou sou ko, mopyon, pou, mopyon)

Kisa pedikiloz ye? Pedikiloz se yon enfeksyon moun atrap le ko yo kontamine avek pou oswa ve pou oswa ze pou
(plizye ze pou). Ensek sa a nan faz ke li se yon ze k ap monte desann sou ko moun, li bwé san pou | nouri tét li, e sa
ka pwovoke demanjezon grav. Anjeneral, pou rete na po tét epi ou jwenn mopyon nan devan moun. Pou sou ko loje
nan kouti rad moun epi yo al sou ko moun pou nouri tét yo.

Kiyes ki atrap pedikiloz? Nenpot moun ka kontamine ak pou.

Kouman pedikiloz pwopaje? Moun ka atrap pou nhan tét ak pou sou ko, 1é yo gen kontak dirékteman ak moun ki
gen pou oswa le yo itilize bagay ki gen pou, paegzanp chapo, rad, peny oswa bwos. Byenke moun ka atrape pou lot
jan, pifo tan moun atrap mopyon nan fé seks.

Ki sentom pedikiloz? Anjeneral, premye bagay ki endike moun gen enfeksyon sa a se gratél nan pati ko kote pou a
ap bwe san. Moun dwe al fé egzamime yo pou we si yo gen pou nan tét le yo santi demanjezon pa deye tet yo oswa
otou zorey yo. Moun dwe al fé egzamine pou we si yo gen mopyon oswa ze mopyon lé yo gen gratél nan zon seks

yo.

Konbyen tan apre yon moun kontamine ak pou li komanse santi sentdom yo? Sa ka pran 2 oswa 3 semenn oswa
plis pou yon moun remake gwo gratel ki vini avek enfeksyon ak pou.

Pandan konbyen tan yon moun kapab transmet pedikiloz? Moun oswa rad ki kontamine ak pou kapab transmét
pedikiloz toutotan gen pou oswa ze vivan sou moun lan oswa nan rad la.

Tretman ki genyen pou pedikiloz? Gen plizyé chanpou ki gen medikaman oswa krem ki bon pou tiye pou.
Pwodui ki gen permethrin oswa pyrethrin disponib pou moun achte san preskripsyon dokté. Pou evite move efé ak
anpwazonman, moun dwe swiv doz ak kantite tan yo mete sou etikét la pou yo itilize pwodui yo. Yo rekdmande
anjeneral pou fé tretman an anko sou 7 oswa 10 jou pou fe séten pa gen ze vivan. Gen peny yo rele Nit comb
adispozisyon w pou ede retire ze pou nan cheve.

Kouman moun ka pran pekosyon pou yo pa gen pedikiloz? Moun dwe evite gen kontak fizik avék moun ki gen
pou ak bagay moun sa yo itilize, sitou rad, bagay yo mete nan tet yo ak dra. Edikasyon sou lasante ta dwe konsantre
sou metod apwopriye pou detekte enfeksyon an ak fason pou trete I. Pou anpeche yon moun atrap enfeksyon an yon
Iot fwa apre tretman, li dwe lave rad li yo ak bagay li itilize pou | domi avék dlo cho(140 degre F pandan 20 minit)
apre sa li dwe mete rad yo nan yon dryer byen cho pou yo seche. Etandone ze pou kouve sou 6 - 10 jou, epi
etandone pou ka rete vivan pandan sélman 1 - 2 jou le yo pa nan po tét moun, li bon pou mete bagay ki enfekte ki pa
ka lave yo pou 10 jou nan yon sache plastik byen féme.

Eske yon timoun ki gen pedikiloz ka rete lekol? Non. Lekol Vil Nouyok aplike yon régleman ki rele “Pou
pa ladan”. Apre tretman, yon timoun dwe pa gen pou anko anvan | tounen lekol.

